     1 .От ауызды орақ тілді Махамбет Өтемісұлы сізге несімен қымбат? Ақынның тұлғасын өз деңгейінде тани алдық па?: 

       З.Бисенғали:  Махамбет - аса дарынды тұлға.  Қасиет, қабілеттері бір басына жетерлік. Жарақты жауға жасқанбай  шабатын серілік дәуірдің  соңғы  өкілдерінің бірі. Ержүрек - батыр  жан. Күйшілігі мен жыраулығын, әншілігін өз алдына қойғанда, .ең алдымен айтарымыз - Махамбеттің ақындығы. Бұл - қазақ әдебиеті тарихында айрықша орны бар ақындық. Оны өлеңдері - әдебиетіміздегі дәстүрлі жыраулық өнердің  соңын ала көріне бестаған дара поэзияның  ірі өкілінің  жырлары. Онда  сол заманның  шындығы, тынысы алуан түрлі реңкте бейнеленген.
     Алайда мен  19 ғасырдың бірінші жартысындағы  Исатай – Махамбет қозғалысының жаршысы болған ақын поэзиясының  осы тақырыпқа қатысты жырларын сөз қылғалы отырған жоқпын.. Бұл туралы  өте көп айтылады және жазылған еңбектер де аз емес,

     Мен  журнал сұрауына орай, Махамбет поэтикасының  өзіме айрықша қымбат басты ерекшеліктері туралы ғана бірер сөз   айтпақпын..
     Ақын поэзиясы - жанрлық, поэтикалық бағытта  өз замандастары арасында ғана емес,  ақындақ өнер, ою-өрнектері жағынан күні бүгінге дейін ешкімге ұқсамайтын дара құбылыс ретінде де құнды. Сондықтан да оның жырларын  әдебиет пен тілге қатысты  мамандар ғана емес сауатты көпшілік те бірден таниды. Ақын қолданыстарындағы көркемдік бейнелеу құралдарының: теңеулер мен эпитеттердің, метафоралар мен басқа да ажарлау, айшықтау  тәсілдерінің  өзгелігі, даралығы байқалып тұрады. Мәселен,  ерлік пен  батырлықты  жырлауда оған дейін ақын-жыраулар қолданған  дәстүрлі өрнектер  мен сөз тіркестерін, ақындық  тұлға мен характерлердің толғаныстарын, сырғып тұрған сезім сырларын, құйқылжыған   көңіл күйлерін  өзінің, Махамбеттің, танымына ғана сай сөздермен жеткізеді. Көпшіліктің ақын жырларын бірден танитын құпиясының сыры осында.
    Тұспалды тілге,  образды сөзге көшкен айқын ой  өзі  от алған сезім толқындары  арқылы оқырман жүрегіне тура жетеді. Өлең жолдарына сыймайтындай төгіліп тұрған төкпе сөз кестесі таңдандырмай қоймайды. Ақындық ой өзегіндегі қуатты идея  өзін туғызған құбылыстан шығандап кетпесе де, өзге көркемдік кеңістікте тұрғанын бақатады.
     Махамбет поэзиясында дәстүрлі жыраулық   өнердің  өрнектері де аз емес. Алайда оның нақты шығарма құрылымындағы сезімдік – идеялық қызметі  басқа -  өлең мәтінінде мақал-мәтелдер мен тұрақты сөз тіркестері   күрделі ой құрамындағы дара мағынаны зергерлік дәлдікпен құйғандай айқындай ажарлайды. Ақын көңіліне өлең боп орала  қалған  құбылысты бейнені   тілге  қиналып жатпай –ақ оңай көшіретіндей. Көзімен көріп тұрған эстетикалық объектіні лезде жан-тәні – сезімдік қабылдаулар арқылы өткізіп, тұшынудан туындаған оймен қабаттастырады.
     М.Өтемісұлы  поэтикасындағы ұлттық рух ақынның замана  шындыған бар  болмысты қабылдауынан құйылған тілдік өрнектерден құралады. Қайталанбас сәт, саулаған сезім жетелеген  ой мен сыр бейнесінің өлеңдегі өрнектері.  ғажап. Әсіресе, Исатай бейнесі мен ақындық тұлға – Мен қабылдауларын өрнектеуде ақын  өнердегі шеберліктің үлгісін көрсетеді.
                           Таудан мұнартып ұшқан тарланым!
                           Саған ұсынсам қолым жетер ме?
                           Арызым айтсам өтер ме?

                           Арыстаным, көп болды-ау

                           Саған да менің арманым!..
   Қазақ поэзиясындағы Махамбет шығармашылығының орны  туралы М.Әуезов  «Махамбет бұрын соңғы қазақ ақындарының ішіндегі ең бір күштісі саналуға тиіс..Махамбет жырлары өз заманындағы ең қанды, ең әсерлі сөз, көпшіліктің өз үні, өз тілі, өз арман талабы...

      Бүкіл 19 ғасыр әдебиетінде қимыл мен күрес жырын Махамбеттей қып жырлаған ақын болған емес. Алды да арты да бір өзі», -деп жазса   ақын поэтикасының  дәл осындай қайталанбас қасиеттерінен. .                                                                
      Бүгінгі таңда біздің алдымызда тұрған басты міндеттің бірі  Махамбет тұлғасын, шығармашылығын, поэтикасын заман талабына сай әдеби-тарихи, көркемдік негізде танып білу. Күні бүгінге дейін ақын тұлғасының бейнелену сырларын өз деңгуйінде таныдық деп айта алмаймын. Махамбетті ақын ретінде  зерттеп білуге, тануға талпынып жатқанымыз рас. Осы бағыттағы  жазылып жатқан зерттеулерғе қарағанда негізгі назар ақынды ұлт-азаттық  көтеріліс жаршысы ретінде көбірек айналдырамыз. Басты бағыттың  Махамбет шығармашылығын кеңес заманында-ақ түптей зерттеген Қ.Жұмалиев салған сара жолдан шыға алмай келе жатқанымызды көрсетеді.  Содан бері біраз жылдар өтті.  Уақыт басқа. Енді  жаңа заман талабына сай зерттеулар қажет.                                                                
     Бүгінгі зерттеулер арасында Махамбет поэтикасын зерттеуге  жаңа бағыт, идея әкелген Оңайгүл Тұржанның зерттеуін айтуға болады.
     2. Сіздіңше, Исатай-Махамбет көтерілісінің шынайы себеп-салдары мен тарихи маңызы неде? Ол туралы бар ақиқат айтылды, көтеріліс жан-жақты зерттелді деп есептейсіз бе?

      З Бисенғали:: Бұл сұрақты дұрысында тарихшы ғалымдарға қойғанда  жөн болар еді. Бірақ енді, білгенімізді айтуға тура келіп тұр.
     Исатай – Махамбет көтерілісінің  тарихшылардың айтуы бойынша, негізгі себебі,  хан Жәңгірдің заманында қазақ елінің тұрмыс-тіршілігі нашарлай бастайды. Елге салынатын түрлі салықтар көбейеді, қазақтардың жайылымдық, шабындық жерлерін орыс саудагерлері мен Жәңгірдің атасы Қаруылқожа Бабажанов тәрізділер түрлі қулық, айла- амалдар арқылы тартып алады. Осы жылдарда Жәңгірдің өзі  қазақы ел ортасынан алыстай, бөлектене бастайды.  Маңындағы ірі байлар мен билерге билігі келмеген сайын.  мақтан сүйгіш ханның мағындағы жағымпаз, екіжұзді  адамдардың саны көбейе түседі, әрі Жәңгір де солардың сөзін таңдайды  Менмендігі кұшті, ел билеуге қырсыз,  шаруашылықтан хабары аз, жағымпаз келімсектер  мен дүмше діндарлар қоршауындағы хан   Исатай – Махамбет қозғалысы өрістеген жылдарда  нақты биліктен алыста еді.
     Алайда, кеңес үкіметі кезінде  шүбәсіз ақиқат  саналған бұл дәйектердің соңғы жылдардағы зерттеулер негізінде  күмәнға айнала бастағандары бар. Солардың  кейбіреулеріне тоқтала кетсек:
     Алдымен, салықтардың көбеюіне байланысты. Шынында бұл салықтардың көбеюі Жәңгірдің пәрменінен тыс жағдайларда өтті. Әсіресе, санаулы жылдарда тез байып, күшейіп алған орыс келімсектері мен помещиктері, саудагерлері қол астындағы жерлерде (бұрын өз жерлері болған) тұрып жатқан сауатсыз момын қазақтарға ойларына келгенді істеген. Түрлі сылтауларман салық салып, малдарын тартып алып отырған. Оған дүниеқоңыздау қазақ байлары да қосылған. Әсіресе, орыс саудагерлері қиын жағдайға тап болған қазақ кедейлерінің жерлерін арзан бағаға сатып ала бастаған. Осыны байқаған Жәңгір мұндай жерлерді ауқатты қазақ байлары мен саудагерлеріне қайта бөліп бере бастаған. Мақсат қайткенде болса да қазақ жерін сақтау болса керек. Исатай-Махамбет қозғалысы алдындағы жер мәселесінің шиеленісу  себебінің бір сыры осында.
     Екіншіден,Жәңгір дербес мемлекет иесі сияқтанғанмен оның көптеген әрекеті Ресей мемлекетінің бақылыауында болған. Олардың тарапынан сайланған ұлықтарды былай  қойғанда түрлі себептермен келіп, айлап  жататын бақылаушылар аз болмаған.  Түрлі тәсілдермен патша үкіметі таңа бастаған орыстандыру саясатына қарсы ханның бар тапқаны мұсылман діні, шариғат қағидаларын күшейту еді. Бұл жолда оған әйелі Фатиманың көмегі тиген тәрізді айтылып жүрсе де, татар, ноғай дінбасыларының да өз 

көздегендері аз болмаған. Қазан, Уфадан келген діндарлардың Бөкей ордасында көбеюінің бір себебі осыда.
     Үшіншіден, Ресей мектептерінде тәрбиеленіп, білім алған Жәңгірдің басты  мақсаты өз қоластындағы   халқын  отырықшы деңгейге жеткізіп, қала салып, мемлекет басқару істерін  Ресейлік үлгіге көшіру еді. Оның біразын  іске асырды да. Жан-жақтан хандыққа келген, кеткен мемлекет қағаздарын  реттеп тіркеп отыратын арнайы бөлім,                                                                 
бухгалтерия, сан түрлі кеңесшілер, ханның қабылдау сағаттары, бас қосулар мен кеңесулер тәртібі, қаралатын  кұн тәртібіндегі шаралар т.б. бәрі бақылауда болған.
      Алайда,  хан ордасындағы  кіріп-шығу, жұріп-тұру тәртібі қазақ атқамінерлеріне тіпті де ұнамаған. Олардың  Жәңгірмен қырғи  қабақтық қатынастарға баратын тұстарының бір себептері осы. Әрі оның үстіне  кеңсе жұмыстарына Қазан, Уфада бітіріп келген татар, ноғай, орыстардың  отыруы қазақтарды қатты ашындарған.
     Жәңгірдің  мемлекеттік істерді «орыстандыруға»  ұмтылуы, өркениетті елдердің дайын үлгісін пайдалану болса, Исатай, Махамбет тәрізді  ұлт атқамінерлері үшін                                      
рухани құлдықтың,  бодандықтың  басы, бостандақтың шектелуі ретінде қабылданған т.с.с,
      Исатай-Махамбет қозғалысы, көтерілісі туралы  барша шындық айтылды, қазақ елінің тарихындағы даңқты қозғалыс туралы жеткілікті деңгейде зерттелді деп айта алмаймын.
      Ордадағы уақытша кеңестің мұражайында сақталған (қазір қайда екенін білмеймін.-З.Б.) Исатай-Махамбет туралы 27 том істің материалдары біз білетін деректермен салыстырылды ма екен?!  Оның үстіне Ресей мұражайларындағы мен әскери мұрағаттарындағы материалдарды  жинаушылар, зерттеушілер табылса ғой шіркін?

      3. Кеңестік идеология қаншама жылдар бойы Жәңгір ханды озбыр, зұлым, үстем тап өкілі ретінде сипаттап келді. Хан Әжәңгірдің бірнеше тілді меңгерген, жаңашыл билеуші болғанын енді біліп жатырмыз.

       Жәңгірдің ел басқарудағы жетістігі мен кемшілігі неде деп ойлайсыз?            

       З.Бисенғали : Жәңгірхан  туралы алуан түрлі деректер қашан да мол  болды.   Күні кешеге дейін оны қазақ халқын теспей сорудан  өзге  ештеңе  бітірмеген  бейшара қанаушының бірі есебіне  қосып  келдік.

     Алайда европалық деңгейде білім алған, бірнеше елдің тілін білген, орысша, арабша, парсыша, татарша аса  сауатты жаза алатын шығыс елдерінің паршалары аса көп болмаған тәрізді. Орыс патшасы Николай  І-дің   тәж кию рәсіміне қатысудың өзі неге тұрады. Жәңгір  Қазан университетінің оқытушы-профессорлары алдында қазақ елінің тарихы, мәдениеті, әдебиеті туралы лекциялар оқыған, университет ғылыми кеңесінің құрметті мүшесі. атанған. Атақ-даңқы сол жыдардың өзінде  әлемнің сауатты, өркениетті елдеріне тараған. Кезінде Хан ордасында болған, болмаса онымен кездескен
сауатты саяхатшылырының бірде біреуі ол туралы  мерзімді басылым беттерінде  солақай пікір айтқан емес.

      Жәңгір атына байланысты сойқан сөздер Исатай-Махамбет қозғалысына байланысты Махамбет атынан айтылады.
                                          Хан емессің,  қасқырсың,

                                          Қас албасты басқырсың!

                                          Достарың келіп табалап,

                                          Дұшпаның сені басқа ұрсын!

      Осы өлең жолдарын оқып отырып ойға қаласың?

     Махамбеттің Жәңгірмен дос болғаны шындық. Ендеше бір кездегі  досына осы тәрізді қарғыс өлең арнауға не себеп болды екен?! Осында  шешуін күтіп жатқан  бір жұмбақтың барлығы аян. Бұл өлең Махамбеттікі болмауы мүмкін деген де пікірлер бар.
                                                                4

 Жәңгірдің ел басқарудағы қандай жетістігі болды деген сауалға бүгінгі таңда сауатты оқырманның көбі жауап бере алады ғой деген ойдамын. Соның кейбіреулерін ғана еске сала кеткім келеді.

     Жәңгір  қазақ жастарын оқытуға күш салған. Хан  Ордасында орыс-қазақ мектебін, қалалық училищелер,  қыз балаларды  оқыту  үшін арнайы қыздар үчилищесін ашқан. Осы оқу орнының   таңдаулы түлектерін Ресей жоғары оқу орындарына орналастыру  үшін  патша үкіметінің арнайы орындарына хат жолдап, рұқсат қағаз да алған. Осы қыздар училищесінің тоғыз түлегі Ресейдің жоғары оқу орындарын бітірген.                                                            
     Орда  қаласына оқуға келген жастарды оқыту үшін Ресей қалаларынан білікті   мұғалімдер шақырылған. Ордада оқу бітірген талай жастардың  қазақ жерінде ғана емес, Ресей мекемелерінде де қызмет істеуі сондықтан... 
     Орда қаласында орман шаруашылығына қажетті мамандар дайындайтын оқу орны   болған. Осында жергілікті жерде өсіру үшін қарағайдың арнайы сортын да өсіріп шығарған. Бүгінгі таңда Нарын құмының көптеген алқаптарында өсіп тұрған  осы қарағай тұқымдары.
     Жәңгір қазақтың  мал тұқымдарын асылдандыру ісімен арнайы айналысқан және маңындағы адамдарға үнемі ақыл кеңес берген.. Жылма жыл орыс патшасына таңдаулы арғымақтардан 2 мың шамалы  тұлпарларды жіберіп отырған.                                                                
     Орда қаласында қоғамдық мекемелерге және жеке адамдарға арнап арнайы ғимаратарды жобалап салдырған. Жәңгірдің кезінде Орда қаласының сән-салтанаты да халқы да өскен. Қала қонақтарына  арнап   қазақ халқының қару жарақ палатасын, этнографиялық  музейлер жасақталған.                                                              

     Орда базарларында сауда жасау үшін әлемнің небір түкпірлерінде жасалған зауыт, фабрика өнімдері әкелінген. Сауданың жылдық айналымы да өте жоғары болған. Осы кездерде Орда қаласына келген саяхатшылар мен сауатты қонақтардың қала  келбеті мен хан ордасының жоғары мәдениеті туралы жазбалары сақталған.
     Жәңгір  аты-жөні әлемге белгілі көнекті қаламгерлер шығармалары  мен Ресейде шығатын  газат- журналдарды  жаздырып алып үзбей  оқып тұрғаны белгілі. Олардың біразы  Ордадағы мұражайларда сақтаулы тұр...
      Осылай жалғастыра беруге болады...
      Жәңгірдің кемшілігі ретінде  қазақ менталитетін көп ескермей, өз реформаларын жүргізу жолында, қазақ елін  батыс, орыс өркениетіне тез  қосамын деп күшке салған әрекетін айтуға болар еді.
     Жәңгірдің бұл ұмтылыстары бәрін алыстан бақылып отырған орыс патшасына  ұнаған жоқ.. Оның өзінің де, от басының да бірінен соң бірінің қаза болуы (кейбірі тіпті белгісіз аурулардын) әлі мұқият тексеруді қажетсінеді.

      Алайда, қаршадайынан қалың орыс ортасында оқып,  білім алып,тәрбиеленіп өссе де қазағын өркениетке жеткізем де  армандап қана емес, қолдан келгенінің бәрін істеген даңқты перзентін ел ұмытқан жоқ. Бостандық алған алғашқы жылдардан бастап оның есімі ел назарына ұсынылып, еңбектері аталып келеді. Орал қаласындағы  ауыл шаруашылығы университеті  хан Жәңгір есімімен аталатын болса, бұл - заманымен жалғыз арпалысқан ұлына деген  елінің лайықты құрметі  деуге болады.
      Сұрақтар:  Махамбет неге өмірінің соңында Қаройда жалғыз қалды? Неге артына өзіміз түсіп, қуып жүріп  өзіміз өлтірдік? Ә.Әлімжановтің «Махамбеттің жебесі» романындағы Махамбет әйелі аузынан шыққан сұрақ.

  Махамбете  ержүрек батырлығымен де,  арқалы ақындығымен де,   ғажайып күйші-әншілігімен де  көпке ұнайды ғой деген ойдамын. Құдай берген осынау қажыр-қабілеттің бір-бірінен ажырамайтындай үш қасиетін

туған халқының тек қана игілігіне  жұмсаған. Сондықтан да қолында тұрған бақ-дәулет дегендерге мән бермегендей..
     М.Өтемісұлының жарық көрген   өмірбаяндық мәләметтерін жаңадан табылған деректермен салыстырып отыру аса маңызды жұмыс болып та-

былады. Олардың араларындағы мәнді байланыстар мен алшақтықтарды

білу және тиісті  ғылыми дәйектеме мен ұұжыыыырым жасалуға тиіс.

   Ақын шығармаларының жиналуы мен жариялануы және зерттелуі туралы

Пікірлер мн еңбектермен танысу. Соңғы жылдарда жарық көрген жаңа концепция, ғылыми , деректі еңбктермен танысу. Махамбете маған ержүрек батырлығымен,  ақындығымен әрі әншә өнеерпаздығымен, күйшілігімен айрықша ұнайды.бір-бірінен ажырамайтындай үш қасиет

   Махамбет шығармаларының басты арналары мен тақырыптары. Ол туралы түрлі еңбектер мен пікірлер. Ақынның ерлік пен еллік туралы ойлары. Шығармашылық ұстанымдарының қалыптасуындағы жыраулық поэзия дәстүрі мен әдіс-тәсілдерінің және жаңа ізденістерінің бағыттары.

   Өтемісұлы поэзиясындағы Жәңгір ханға, қазақ қоғамдық санасында ол

Орнатпақ болған бодандық,, бағыныштылыққа қарсы, қанауға, патша өктем-

дігіне қарсы азаттық рухтың көріністері.

   Ақын поэзиясындағы романтизм оның өлеңдерінде тұтас және  бөліктер /элементтер/ түрінде кездесіп отырады. Ол әдеби орта мен ақынның мінез құлқы, талантына да байланысты.

   Махамбет поэзиясында бірден көге түсер екі көркем бейне бар. Бірі ақын бейнесі болса, екіншісі – Исатай. Қазақ әдебиеті тарихында Исатай бейнесі тәрізді реалистік тұрғыда ғана емес, романтикалық стильде жазылған кейіпкерлер өте аз. Көзі тірісінде аты аңызға айналып, абыройы  асқан

Қолбасшы, батыр бейнесін жазуда М.Өтемісұлы дәстүрлі дастан, жырларда бар көркмдік әдіс тәсілдерді асқан шберлікпен қолдана отырып, өзіндік ой,

өрнектерде қосады. Осы жаңалықтардың  әдебиетке, ақын поэзиясына қосқан 

үлесі, орны өлшеусіз зор деп айтуға болады.

   Махамбет поэзиясының көркемдік ерекшелігі бірден байқалады., алайда оның  тұрақты белгілерін   ажырату оңай емес. Әсіресе, ақын шығармаларының жанрлық түрлерін айқындауда. Батырлық пен адамдықты, адалдықты жырлауда дәстүрлі өрнектер  арқылы  ақын заманына жеткен көркемдік , танымдық  ізденістерді дамыта отырып  соған  өзіндік нақыштарға жол тапқан.  Бұл  білінер білінбес ою- өрнектер емес еді, сондықтан да оның өлеңдерін оқыған жан бірден байқап қайран қалады.Ақын ізденістерінің басты арналары негізінен  дәуірі  талабын бірден байқаған  дара талант пен оның дүниетанымына,  шалқар шабытына шабытқа тәуелді болса керек.

Ақын поэзиясы арқылы қазақ әдебиетінде орныққан жаңа  түр,  жаңа идея - бостандық, тәуелсіздік идеясы  (ешкімге  еліктемей, елпілдемей өмір сүру) , 

өз келбетіңді,салт дәстүрің мен даралығыңды құрметтеу, қастерлеу, сақтап қалу дәстүр ретінде қалыптасты.жалғасты.

    « Махамбет бұрын соңғы қазақ ақындарының ішіндегі ең бір күштісі саналуға тиіс..Махамбет жырлары өз заманындағы ең қанды, ең әсерлі сөз, көпшіліктің өз үні, өз тілі, өз арман талабы...

   Бүкіл 19 ғасыр әдебиетінде қиыл мен күрес жырын Махамбеттей қып жырлаған ақын болған емес. Алды да арты да бір өзі» ( М.Әуезов )

    Арнаулы курс тыңдаушылардың  міндеттері:

· Ақынның өмірбаяндық мәліметтері мен ол өмір сүрген дәуір еркшелік

терін жақсы білу.

· Жаңа деректермен, бағыттармен таныстық.

· Махамбет өскен дәстүрлі әдебиетті білу.

· Ақын поэзиясының ерекшеліктерін білу.

· Махамбет поэзиясындағы көркемдік ізденістерді және оның басты бағыттарын аңғару. Өзіндік көзқарас қалыптастыру.

· Өтемісұлы пөэзиясындағы романтизм.

                                *          *          *                                                         
· Ақын поэзиясы арқылы қазақ әдебитінде орныққан жаңа  түр,  жаңа идея - бостандық, тәуелсіздік идеясы  (ешкімге  еліктемей, елпілдемей өмір сүру)  дәстүр ретінде қалыптасты.жалғасты.

